
АННОТАЦИЯ 
Maqolada Sovet xukumati tashkil topgan dastlabki davrlarda saylov jarayonlarining tashkil 

qilinishi, saylov jarayonlariga mahalliy aholining jalb qilinishi, olib borilgan targ’ibot ishlari, saylov 
jarayonlarida yo’l qo’yilgan xatolar xaqida so’z boradi. Ushbu masalalarni yoritishda, Sovet davrida 
olib borilgan targ’ibotlarni o’rganishda  qonunchilik xujjatlari, targ’ibotchilar uchun chiqarilgan 
qo’llanmalar, dasturlar, xisobotlardan  manba sifatida foydalanilgan va saylov jarayonlaridan 
hukumatning ko’zlagan asosiy maqsadlari ochiqlangan. 

Калит сўзлар: Farg’ona vodiysi, Andijon shahar saylov komissiyasi, “Tolmozor” va 
“Mirobod” qishloq sovetlari, Buvayda tumani, Qo’qon shahri, saylovoldi tashviqot yig’ilishlari, 
saylov jarayonlariga aholini jalb etish, saylov qonunchiligi. 

преподаватель кафедры, (PhD) 
 

ПРОПАГАНДИЧЕСКАЯ РАБОТА ПРОВЕДЕННАЯ СОВЕТСКИМ 
ПРАВИТЕЛЬСТВОМ ПРИ ОРГАНИЗАЦИИ ВЫБОРНЫХ ПРОЦЕССОВ В НАЧАЛЕ 

ХХ ВЕКА И ИХ РЕЗУЛЬТАТЫ (НА ПРИМЕРЕ ГОРОДОВ АНДИЖАНА И 
КОКАНДА) 

АННОТАЦИЯ 
В статье рассматриваются организация избирательных процессов, вовлечение местных 

жителей в избирательный процесс, проводимая пропагандистская работа, а также ошибки, 
допущенные в избирательном процессе в первые годы создания Советской власти. При 
исследовании пропаганды, проводившемся в советский период, в качестве источника для 
разъяснения этих вопросов использовались законодательные документы, пособия для 
пропагандистов, программы и отчеты, а также раскрывались основные цели правительства в 
избирательном процессе. 

PROPAGANDA WORK CARRIED OUT BY THE SOVIET GOVERNMENT 

DURING THE ORGANIZATION OF ELECTION PROCESSES AT THE BEGINNING OF 
THE TWENTIETH CENTURY AND THEIR RESULTS (USING THE EXAMPLE OF THE 

CITIES OF ANDIJAN AND KOKAND) 
ABSTRACT 

The article discusses the organization of electoral processes, the involvement of local residents 
in the electoral process, the propaganda work carried out, as well as mistakes made in the electoral 
process in the first years of the creation of Soviet power. Research on propaganda conducted during 
the Soviet period used legislation, propaganda manuals, programs and reports as sources to clarify 
these issues, and also revealed the government's main goals in the electoral process. 

Index Terms: Fergana Valley, Andijan City Election Commission, village councils 
“Tolmozor” and “Mirobod”, Buvaydinsky district, Kokan city, pre-election campaign meetings, 
involvement of citizens in the electoral processes, electoral law. 

 
1. Dolzarbligi: 
Sovet saylov tizimining sinfiylikka asoslangani, saylov qonunchiligi va saylov komissiyalari 

faoliyatini o’rganish, saylovlarni o’tkazish jarayonidagi qonun buzilishlarini tahlil qilish bugungi 
kunda demokratik saylov tizimini barpo etishda muhim amaliy ahamiyat kasb etadi. Bolsheviklar 
hukumati qaror topgan ilk davrlardanoq sovet tuzumining saylov tizimini yaratish borasida harakatlar 
boshlangan edi. Saylovlarni tashkil etish va uni o’tkazish o’ta muhim jarayon bo’lganligi uchun ham, 
fuqarolarni bu jarayonga jalb etishda targ’ibot ishlariga alohida e’tibor qaratildi. Umuman sovet 
davrida har bir siyosiy jarayonlar katta targ’ibot ishlari bilan birga olib borilgan. Jumladan saylov 
jarayonlariga aholini jalb etish, ular o’rtasida saylovning ahamiyati, ma’no-mazmunini tushuntirish 
maqsadida keng ko’lamli targ’ibotlar olib borilgan. Ammo, targ’ibotlar natijalari ko’ngildagidek 
natijalarni bermagan. Nafaqat saylovlar jarayonida, balki saylov targ’ibot ishlarida ham 
kamchiliklarga yo’l qo’yilganligi aniqlangan. Quyida saylov jarayonidagi targ’ibot ishlari, yo’l 
qo’yilgaan kamchiliklar va natijalari xaqidagi ma’lumotlarni Farg’ona vodiysi misolida taxlil qilishga 
harakat qildik. 

2. Metodlar va o’rganilganlik darajasi: 
Sovet davrida olib borilgan targ’ibotlarni o’rganishda qonunchilik xujjatlari, targ’ibotchilar 

uchun chiqarilgan qo’llanmalar, dasturlar, xisobotlar muhim manba vazifasini bajaradi. Targ’ibot- 
tashviqot ishlarining borishi alohida mavzu sifatida yoritilmagan. Ammo siyosiy jarayonlar tarixiga 
oid tadqiqotlarda shu siyosiy jarayonlarda olib borilgan targ’ibot ishlari xaqida ma’lumotlar berilgan. 
Mustaqillik yillarida yaratilgan Q.Rajabov, R.SHamsuddinov, Z.Ishanxodjaeva,  A.Salmonov, 
B.Rasulov va M. Abdullaev, D.Alimova , S.Agzamxodjaevlarning asarlarida targ’ibot jarayonlari 
mavzuga bog’liq holda yoritilgan. Maqolani tayyorlash jarayonida ilmiy bilishning tarixiylik, xolislik 
tamoyillariga tayanildi. 

3. Tadqiqot natijalari: 
Andijon shahar saylov komissiyasida qishloq saylov komissiyalari ishga yetarlicha mas’uliyat 

bilan qaramayotganligi haqida ma’lumotlar mavjud bo’lgan. Ularda qishloq saylov komissiyalari 
saylovchilar orasida yetarlicha targ’ibot-tashviqot va tushuntirish ishlarini olib bormayotganligi qayd 
etilgan. Jumladan, 12 ta qishloq sovetlarida targ’ibot yig’ilishlari o’tkazilgani haqida hech qanday 
ma’lumot berilmagan. Masalan, “Tolmozor” va “Mirobod” qishloq sovetlarida atigi bir martadan 

yig’ilish o’tkazilgan. Vaholanki, qolgan 16 ta qishloq sovetida 61 marotaba yig’ilishlar o’tkazilgan 
bo’lib, unda 3548 nafar erkak va 1377 nafar ayollar ishtirok etgan[1].  

Avvalgi saylovoldi kampaniyalari yig’ilishlarida 56 foiz saylovchilar ishtirok etgan bo’lsa, 
ushbu saylovoldi kampaniyasining 1930 yil 27 dekabrgacha bo’lgan yig’ilishlarida saylovchilarning 
68,8 foizi ishtirok etgan. Qishloq saylov komissiyalari faoliyatini o’rganish uchun 5 ta siyosiy 
brigadalardan tashqari, 3 ta kasaba uyushma tashkilotlaridan rahbarlik brigadalari ham yuborilgan. 
Qo’qon shahrida 1928 yilda saylovoldi tayyorgarlik jarayonida saylovchilar bilan 115 marta 
yig’ilishlar o’tkazilgan bo’lib, uning 23 tasi uyushgan aholi o’rtasida, 92 tasi uyushmagan aholi 
o’rtasida o’tkazilgan. Shundan ayollar uchun tashkil etilgan yig’ilishlar 46 tani tashkil qilgan[2]. 
Uyushmagan aholi o’rtasida tashkillangan yig’ilishlar yopiq bino yo’qligi tufayli ochiq havoda 
o’tkazilgan. Mahalliy millat ayollarining yig’ilishlardagi ishtiroki 90 foizga yetgan. Shunga 
qaramasdan, umumiy saylovchilar soniga ko’ra, uyushmagan aholining 45 foizi, uyushgan aholining 
35 foizi hisobot yig’ilishlarida ishtirok etgan. Buvayda tumanida o’tkazilgan kambag’allar saylovoldi 
yig’ilishlarida 4551 kishi ishtirok etgan, ulardan 197 tasi ayollar edi. Bundan tashqari, alohida ayollar 
uchun o’tkazilgan yig’ilishlarda 3051 nafar xotin-qizlar qatnashgan. Yig’ilishlarda 34884 nafar 
hudud aholisining 54 foizi ishtirok etgan[3]. 

Qo’qon shahrida 1928 yilda saylovoldi tayyorgarlik jarayonida saylovchilar bilan 115 marta 
yig’ilishlar o’tkazilgan bo’lib, uning 23 tasi uyushgan aholi o’rtasida, 92 tasi uyushmagan aholi 
o’rtasida o’tkazilgan. SHundan ayollar uchun tashkil etilgan yig’ilishlar 46 tani tashkil qilgan[4]. 
Uyushmagan aholi o’rtasida tashkillangan yig’ilishlar yopiq bino yo’qligi tufayli ochiq havoda 
o’tkazilgan. Mahalliy millat ayollarining yig’ilishlardagi ishtiroki 90 foizga yetgan. SHunga 
qaramasdan, umumiy saylovchilar soniga ko’ra uyushmagan aholining 45 foizi, uyushgan aholining 
35 foizi hisobot yig’ilishlarida ishtirok etgan. Buvayda tumanida o’tkazilgan kambag’allar saylovoldi 
yig’ilishlarida 4551 kishi ishtirok etgan, ulardan 197 tasi ayollar edi. Bundan tashqari, alohida ayollar 
uchun o’tkazilgan yig’ilishlarda 3051 nafar xotin-qizlar qatnashgan. Yig’ilishlarda 34884 nafar 
hudud aholisining 54 foizi ishtirok etgan[5]. 

Qo’qon shahar Soveti saylovoldi kampaniyasining borishi to’g’risidagi O’zSSR Markaziy 
saylov komissiyasiga yuborilgan axborot xatida 1930–1931 yillardagi saylov kampaniyasiga 
tayyorgarlik 1930 yil oktyabrь oyidan boshlanganligi qayd etilgan. Saylovga shaharda ommaviy-
siyosiy jarayon sifatida qaralib, ushbu jarayonga paxta va ishlab chiqarish rejalarini bajarish, 
apparatni keraksiz hamda yaroqsiz kadrlardan “tozalash” orqali ishchi-dehqonlarni partiya faollari 
atrofida jipslashtirish bilan javob berilgan. SHu munosabat bilan 32 ta qishloq sovetida 95 ta, 
shaharlarda esa 64 ta hisobot yig’ilishlari o’tkazilgan[6].  

Qishloq joylaridagi saylovoldi tashviqot yig’ilishlarida erkaklarning 56,4 foizi, ayollarning 
40,1 foizi, shaharda 69,3 foiz erkaklar va 58 foiz ayollar ishtirok etgan. O’zbekiston SSR MIKning 
1928 yil 20 oktyabrdagi 170-sonli qaroriga muvofiq, mahalliy millat ayollariga saylovoldi 
yig’ilishlari erkaklardan alohida o’tkazilishi, ammo okrug va rayon saylov komissiyalariga 
vaziyatdan kelib chiqib, saylovoldi yig’ilishlarini ayol va erkaklar bilan aralash holda o’tkazish 
huquqi berilgan[7]. 

Qo’qon shahrida o’tkazilishi rejalashtirilgan yig’ilishlarning ikkitasi qoldirilgan, biriga shahar 
sovetidan ma’ruzachi kelmaganligi, ikkinchisiga esa quruvchilar uyushmasida kvorum 
yig’ilmaganligi sabab bo’lgan. Qishloqlarda ham 6 ta yig’ilish qoldirilgan bo’lib, barchasiga 
Markaziy saylov komissiyasidan ma’ruzachi kelmaganligi sabab bo’lgan. Saylovoldi targ’ibotlarini 
kuchaytirish uchun 8 ta tashviqot aravalari jalb qilinib, ular kinofilьmlar va shiorlar yozilgan plakatlar 
bilan jihozlangan.  

Saylovlar jarayonida tashkil etilgan targ’ibot-tushintiruv ishlari  kutilganidek katta natijalarni 
bermagan bo’lsada, saylov jarayoni, uni o’tkazishdan maqsad, siyosiy xuquqlaridan maxrum 
qilishtjarayoni, “haqsizlar” ro’yxatiga kimlar kiritilishi to’g’risida tushinchalarni shakillantirishda 
ahamiyat kasb etdi. Umuman, targ’ibotlar sovet xukumatining XX asr birinchi yarmidagi siyosatining 
ajralmas qismi bo’lgan. Targ’ibotlarga tayangan xolda xukumat sovet fuqorolarini siyosiy 
jarayonlarda faol ishtirok etayotgandek tasavvur qoldirishga erishgan. Targ’ibotlar natijasida 

fuqorolar doimo xushyor turishga va suqilib kirib olgan “yod unsur”larni aniqlash va ularga qarshi 
kurashishga chaqirilgan. 

4.XULOSA: 
Xulosa sifatida ta’kidlash lozimki, sovet davlatining saylov masalasidagi siyosati butun boshli 

millatni badnom etish jarayoni bilan bog’lanib ketgan edi. Respublika quyi boshqaruv organlari 
rahbarlari yuqoridan beriladigan topshiriqlarni ko’r-ko’rona bajaruvchi ijrochi shaxslarga aylanib 
qolgan edilar. Kommunistik mafkura asosida olib borilgan saylov siyosati «lenincha-stalincha» 
g’oyalarga asoslangan bo’lib, saylovlarni tashkil etish va o’tkazishda sinfiy yondashuvlarga o’ta 
ustuvor ahamiyat berilgan. Respublika rahbariyati Markazning boshqaruv tizimiga batamom 
bo’ysundirilgan va bunda O’zbekistonning mahalliy shart-sharoitlari va xususiyatlarini, mahalliy 
aholi manfaatlarini hisobga olish tamoman inkor etildi.  

